
5. Kap.
St. Paulus 2 girje






ramadallat, vai di maidegen sin vuosstai oaǯǯobættet, guđek olgoldas hamest ramadallamen læk, ja æi vaimost.

13 Dastgo jos appar ramadallamen mi læp, de dat læ Ibmel ditti, daihe mi vuollegaš læp, de dat læ din ditti.

14 Dastgo Kristus rakisvuotta min naggi,

15 dam duobmededin, atte, jos oft buokai audast jami, de buokak jabmam læk; ja son buokai audast jami, amasek si, guđek ællemen læk, aldsesek šat æmbo ællet, mutto sunji, gutte jabmam læ ja bajasčuoǯǯelam læ sin audast.

16 Atte dastmaŋas æp mi ovtage dieđe oaǯe mield; mutto jos mi maida Kristus diettam læp oaǯe mield, de æp mi šat æmbo su nuft dieđe.

17 Atte, jos guttege Kristus sist læ, de ođđa sivnadussa son læ; dat, mi boares læi, vassam læ, gæč! buok ođđasen læ dakkujuvvum.

18 Mutto dat buokrakkan Ibmelest læ dakkujuvvum, gutte soavati min ječaines Jesus Kristus boft, ja soavatusa amat migjidi addi.

19 Go Ibmel Kristus sist mailme ješječaines soavati, loǥatallakættai sigjidi sin suddoidæsek, ja soavatusa sanid migjidi addi.

20 Sane sarnedægjek mi damditti læp Kristus sajest, nuftgo Ibmel ravvijægje læ min čađa; Kristus sajest mi rokkadallap: addet ječaidædek soavatuvvut Ibmelin.

21 Dastgo son, gutte suddo i diettam, su son suddon dakkam læ min audast, vai su sist mi vanhurskesen dakkujuvvušeimek Ibmel audast.

